
Proxecto de ORDE do .... de ......... de 2021, pola que se aproban as especificacions
de produto da Base Topografica Urbana de Galicia (BTUG) e as especificacions
de produto da Base Topogréafica de Galicia (BTG) como normas técnicas de
producidn de cartografia de Galicia.

A Comunidade Auténoma de Galicia, segundo establece o artigo 27 do Estatuto de
autonomia de Galicia nos paragrafos 3 e 30, ten competencia exclusiva,
respectivamente, en materia de ordenacion do territorio e do litoral, asi como de
normas adicionais sobre proteccion do ambiente e da paisaxe nos termos do artigo
149.1.23 da Constitucion espafiola.

Segundo o Decreto 110/2020, do 6 de setembro, polo que se establece a estrutura
organica da Xunta de Galicia, o establecido no Decreto 130/2020, do 17 de setembro,
polo que se fixa a estrutura organica das vicepresidencias e das consellerias da Xunta
de Galicia, e o establecido no Decreto 42/2019, de 28 de marzo, polo que se establece
a estrutura organica da Conselleria de Medio Ambiente, Territorio e Vivenda, esta
conselleria é o 6rgano da Administracion da Comunidade Autdnoma, ao que lle
corresponden as competencias e funcions en materia de ambiente, ordenacion do
territorio e urbanismo, conservacion do patrimonio natural, paisaxe e vivenda,
conforme o establecido no Estatuto de autonomia para Galicia nos termos sinalados na
Constitucidn espafiola.

A persoa titular da conselleria é a autoridade superior da conselleria respectiva e, con
tal caracter, esta investida das atribuciéns enumeradas no artigo 34 da Lei 1/1983, do
22 de febreiro, de normas reguladoras da Xunta e da sta Presidencia.

O Decreto 14/2017, do 26 de xaneiro, polo que se aproba o Regulamento de ordenacion
da informacién xeografica e da actividade cartografica de Galicia recolle que tanto a
cartografia oficial realizada pola Administracion xeral da Comunidade Autobnoma
de Galicia e polas entidades instrumentais do sector publico autonémico, ou baixo
a sua direccién e control como a restante producion de cartografia e informacion
xeografica por parte da Administraciéon xeral da Comunidade Auténoma de
Galicia e polas entidades instrumentais do sector publico autonémico, debera
suxeitarse as normas técnicas de producion de cartografia de Galicia, sen prexuizo
da necesaria observancia das restantes normas aplicables, e que esas normas
técnicas de producion de cartografia de Galicia deberan ser aprobadas por orde
da persoa titular da conselleria competente na materia de ordenaciéon do
territorio.

O Instituto de Estudos do Territorio é un organismo auténomo adscrito & Conselleria
de Medio Ambiente, Territorio e Vivenda, competente en materia de urbanismo e
ordenacion do territorio. Os seus estatutos foron aprobados polo Decreto 244/2011, do
29 de decembro, modificados polo Decreto 14/2017, do 26 de xaneiro, polo que se
aproba o Regulamento de ordenacion da informacion xeografica e da actividade
cartogréfica de Galicia e, entre as suas funcions, recollidas no artigo 10.d), figura a
“recompilacion e o tratamento da informacion do territorio galego, asi como a
producion cartogréfica para as diferentes consellerias e organismos publicos da
Comunidade Autéonoma de Galicia, especialmente en materia agraria e de
desenvolvemento rural (...).

Ademais, segundo indica o artigo 12 do Decreto 172/2012, do 1 de agosto, polo que se regula a Comisién de Coordinacion
de Sistemas de Informacion Xeografica e Cartografia, o soporte técnico para o desenvolvemento das funciéns da
Comision sera prestado polo Instituto de Estudos do Territorio, organismo 6 que esta adscrita.

v

A Comision de Coordinacién de Sistemas de Informacion Xeogréfica e Cartografia, 6rgano de
coordinacién técnica dos departamentos, organismos e entes da Administracién autonémica
galega nas suas actuaciéns en materia de sistemas de informacidn xeogréfica e cartogréfica,
creada por Decreto 148/2003, do 9 de xaneiro e regulada polo Decreto 172/2012, do 1 de
agosto, modificado polo Decreto 14/2017, do 26 de xaneiro, polo que se aproba o Regulamento
de ordenacion da informacion xeogréfica e da actividade cartografica de Galicia, no exercicio
das suas funcions, aprobou propofier os Modelos de Datos de base Topografica de Galicia
(BTG) e as Especificacidéns de produto da base Topografica Urbana de Galicia (BTUG) v1.0.,
asi como a modificacion posterior e puntual do modelo de datos da BTUG, v1.01.como
normas técnicas de producién de cartografia de Galicia.

En consecuencia, no uso das atribucions que me confire o artigo 34.6 da Lei 1/1983,
do 22 de febreiro, de normas reguladoras da Xunta e da sta Presidencia,

DISPONO:
Artigo 1.Definicions

1. Un documento de especificacion do produto de datos, é aquel que contén unha descricion
detallada dos datos aos que se refire, xunto con informacidn adicional que permite a calquera
usuario creala, provela e utilizala, de conformidade co previsto na norma “ISO 19131, Data
Product Specification”.

Segundo esta norma, un documento de especificaciéns debe conter unhas seccions
obrigatorias e outras opcionais. Asi, se un organismo desexa crear un conxunto de normas
para todos os seus ambitos de actuacién, primeiro debe fixar as secciéns e elementos, entre

0s opcionais, que vai considerar na redaccion de todos os seus documentos, de maneira que
sexan homoxéneos. Desta forma créase un persoal ou modelo para todas as especificaciéns
do seu proxecto.

Os elementos fixados como obrigatorios son:
a) Xeneralidades.
b) Alcance da especificacién.
C) Identificacion do produto de datos.
d) Contido e estrutura dos datos.
e) Sistemas de referencia utilizados e permitidos.
f) Calidade de datos.
g) Metadatos.

Para completar o documento, pédense engadir outras secciéns que detallan outros contidos
ainda que estes non son imprescindibles:

a) Procesos de captura de datos.
b) Mantemento de datos.

C) Representacion grafica.

d) Informacién adicional.

2. Son normas técnicas de producién de cartografia, aquelas normas que establecen as
condicidns as que debe axustarse a producion de datos espaciais e a elaboracién de
cartografia a grandes escalas co fin de garantir a necesaria harmonizacidon entre as bases
topograficas producidas polas distintas administracidns.

Artigo 2.0bxecto e &mbito de aplicacion.

1. Esta orde ten por obxecto aprobar as especificacions de produto da Base Topografica
Urbana de Galicia (BTUG) e as especificacions de produto da Base Topografica de
Galicia (BTG), que, unha vez aprobadas, se publicaran na péxina web
http://mapas.xunta.gal, COmo normas técnicas de producion de cartografia de Galicia,
conforme 0 disposto no artigo 17 do Decreto 14/2017, do 26 de xaneiro, polo que se aproba
o Regulamento de ordenacién da informacidon xeografica e da actividade cartografica de
Galicia.

Artigo 3 Caracter das normas técnicas de producion de cartografia de Galicia

1. A cartografia oficial que realice a Administracion xeral da Comunidade Auténoma de
Galicia e as entidades instrumentais do sector pablico autonémico, ou baixo a sta direccion e
control, debera suxeitarse s normas técnicas de producion de cartografia de Galicia aprobadas
no paragrafo anterior, sen prexuizo da necesaria observancia das restantes normas aplicables.

2. Tamén debe axustarse &s normas técnicas de producion de cartografia de Galicia aprobadas
a restante producion de cartografia e informacion xeografica por parte da Administracion xeral
da Comunidade Auténoma de Galicia e polas entidades instrumentais do sector publico
autonomico.

Artigo 4. Aprobacion das actualizacions das normas técnicas de producion de cartografia de
Galicia

1. As normas técnicas de producién de cartografia de Galicia aprobadas nesta orde serdn
obxecto dunha actualizacién permanente na paxina web http://mapas.xunta.gal por parte do
Instituto de Estudos do Territorio no referente as adaptaciéns necesarias dos modelos de
datos que non supoian unha alteracion substancial do contido das mesmas, sen prexuizo de
informar anualmente 4 Comision de Coordinacién de Sistemas de Informacion Xeografica da
totalidade das actualizacidns realizadas

2. Sen prexuizo do disposto no paragrafo anterior serdn obxecto dunha nova aprobacion,
cunha periodicidade maxima de cinco anos, todas as actualizaciéns das normas técnicas de
producién de cartografia de Galicia, conforme ao previsto no artigo 17 do Decreto 14/2017,
do 26 de xaneiro, polo que se aproba o Regulamento de ordenaciéon da informacion
xeogrdfica e da actividade cartografica de Galicia,

Disposicion derradeira unica. Entrada en vigor

Esta orde entrara en vigor o dia seguinte ao da sta publicacion no Diario Oficial de
Galicia.

Santiago de Compostela, .... de.......... de 2021

Angeles Vazquez Mejuto
Conselleira de Medio Ambiente, Territorio e Vivenda



